
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՓՈՓՈԽՈՒԹՅՈՒՆՆԵՐ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2024  ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
          «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում, փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  լրացումներ և  փոփոխություններ կատարելու Հայաստանի Հանրապետության կառավարության որոշման նախագիծը բխում է  «1041. Մեծ նվածումների սպորտ» ծրագրի «11001. ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» և «12003. Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին  անվանական թոշակի հատկացում» միջոցառումների շրջանակում լրացուցիչ գումարներ տրամադրելու անհրաժեշտությունից:
1. Ընթացիկ վիճակը և խնդիրները
Հայաստանի Հանրապետության կառավարության որոշման նախագիծը բխում է 2025 թվականի ընթացքում մարզաձևի ֆեդերացիաներից 3-ին 44801,7 հազար դրամ լրացուցիչ ֆինանսավորում հատկացնելու անհրաժեշտությունից:
Մասնավորապես.
Հայաստանի ըմբշամարտի ֆեդերացիա
Հունահռոմեական և ազատ ոճի ըմբշամարտերի մինչև 23 տարեկանների աշխարհի առաջնության մասնակցության նպատակով ֆեդերացիային լրացուցիչ անհրաժեշտ է 26864,3 հազար դրամ: Միջոցառումը նախատեսված է 2025 թվականի օրացուցային պլանով, ներառվել է պայմանագրում և կայանալու է սույն թվականի հոկտեմբերի 18-28-ը՝ Սերբիայի Նովի Սադ քաղաքում, իսկ հավաքական թիմից մասնակցելու են 27 պատվիրակ (հիմքերը կցվում են):
 Հայաստանի բասկետբոլի ֆեդերացիա

Եվրոբասկետի նախընտրական փուլին հավաքական թիմի նախապատրաստման և մասնակցության նպատակով ֆեդերացիային լրացուցիչ անհրաժեշտ է 12717,4 հազար դրամ: Միջոցառումը կայանալու է Բուլղարիայի Սոֆիա քաղաքում՝ սույն թվականի նոյեմբեր ամսին իսկ հավաքական թիմից մասնակցելու են 18 պատվիրակ (հիմքերը կցվում են): Միջոցառումը նախնական օրացուցային պլանով նախատեսված է, սակայն չի ներառվել պայմանագրում, ուստի առաջացնում է արդյունքային ցուցանիշների փոփոխություն:
Հայաստանի վոլեյբոլի ֆեդերացիա
Եվրոպայի վոլեյբոլի Մ18 աղջիկների առաջնությանը մասնակցելու նպատակով ֆեդերացիային լրացուցիչ անհրաժեշտ է 5220,0 հազար դրամ: Միջոցառումը կայանալու է Վրաստանի Թելավի քաղաքում՝ սույն թվականի նոյեմբերի 19-24-ը, իսկ հավաքական թիմից մասնակցելու են 18 պատվիրակ (հիմքերը կցվում են): Միջոցառումը նախնական օրացուցային պլանով նախատեսված է, չի ներառվել պայմանագրում և առաջացնում է արդյունքային ցուցանիշների փոփոխություն:
[bookmark: _GoBack]Միևնույն ժամանակ 2025 թվականի պետական բյուջեով «1041. Մեծ նվաճումների սպորտ» ծրագրի «12003. Օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին  անվանական թոշակի հատկացում» միջոցառմանը հատկացված է 735918,8 հազար դրամ:
Հիմք ընդունելով ՀՀ կառավարության 02.07.2020 թվականի N 1096-Ն որոշումը՝ օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին  անվանական թոշակի հատկացման նպատակով անհրաժեշտ գումարը կազմում է 835096,9 հազար դրամ: Միջոցառման համար անհրաժեշտ է ևս 99178,1 հազար դրամ (հաշվարկը կցվում է):
Միջոցառումների իրականացման ամբողջականությունն ու արդյունավետությունը և շահառուներին գումարների տրամադրման անխափան գործընթացն ապահովելու նպատակով ՀՀ կրթության, գիտության, մշակույթի և սպորտի նախարարության կողմից նախատեսվում է 2025 թվականի ընդհանուր հատկացումների շրջանակում կատարել 143979,8 հազար դրամ գումարի չափով վերաբաշխում:
ՀՀ կառավարության 07.08.2025թ. N 1089-Ա որոշմամբ թույլտվություն է տրվել Վանաձորում ՈՒԵՖԱ ստանդարտներով ֆուտբոլի մարզադաշտի կառուցման/վերակառուցման համար անհրաժեշտ նախագծանախահաշվային փաստաթղթերի մշակման ծառայության գնման գործընթացը կազմակերպել «Հրատապ մեկ անձից» գնման ընթացակարգով որի արդյունքում 2025 թվականի պետական բյոջեով նախատեսված գումարների շրջանակում վերաբաշխումը նախատեսվում է կատարել «1163. Մասսայական սպորտ» ծրագրի «32006. Ֆուտբոլի ենթակառուցվածքների զարգացման նպատակով մարզադաշտերի և մարզադպրոցների կառուցում» միջոցառման հաշվին՝ մասնավորապես ՀՀ Լոռու մարզի  Վանաձոր քաղաքում ՈՒԵՖԱ ստանդարտներով ֆուտբոլի մարզադաշտի նախագծահետազոտական ծախսերի համար նախատեսված գումարից:

3. Կարգավորման բնույթը և նպատակը

ՀՀ կառավարության որոշման նախագծի ընդունման նպատակը հատկացումների վերաբաշխման միջոցով միջոցառումների իրականացման ամբողջականության ու արդյունավետության ապահովումն է:
Վերաբաշխման նպատակը ՀՀ մարզական ֆեդերացիաներին լրացուցիչ ֆինանսավորման տրամադրման արդյունքում 2025 թվականի ընթացքում վերջիններիս հավաքական թիմերի պատշաճ մասնակցության ապահովումն է Եվրոպայի, աշխարհի առաջնություններին և միջազգային մրցաշարերին, ինչպես նաև ՀՀ կառավարության 02.07.2020 թվականի N 1096-Ն որոշման շահառու հանդիսացող օլիմպիական խաղերում, աշխարհի և Եվրոպայի առաջնություններում բարձր արդյունքների հասած ՀՀ հավաքական թիմերի մարզիկներին և նրանց մարզիչներին  անվանական թոշակի հատկացումը:  
4. Նախագծի մշակման գործընթացում ներգրավված ինստիտուտները և անձինք
Հայաստանի Հանրապետության կրթության, գիտության, մշակույթի և սպորտի նախարարության աշխատակիցները:

        5.  Իրավական ակտի կիրարկման դեպքում ակնկալվող արդյունքը

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին օրենքում վերաբաշխում, փոփոխություններ և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում, եկամուտների ավելացում կամ նվազեցում չի առաջացնի, և Հայաստանի Հանրապետության կրթության, գիտության, մշակույթի և սպորտի նախարարության ընդհանուր հատկացումների հաշվին կկատարվի վերաբաշխում՝ 143 979,8 հազար դրամի չափով:

7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
· Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։

Այլ տեղեկություններ.
Չկան:
